
அதிர்ச்சி அடைந்தாள். அவளுடைய மகனை "அவர்கள் பறித்துச் சென்றுவிட்டனர்.
"இன்னும் அது முடியவில்லை,” என்று பாதுகாப் பாளனிடம் திரும்பினுன் டெங். 'அந்தக் கிழவியை கொண்டு வாருங்கள். அவளை மறுபடியும் கட்டுங்கள். மைதானத்தின் நடுவில் அவளை மண்டியிடச் செய் யுங்கள். பகிரங்கப் படிப்பினையாக இருக்கட்டும் இது! இவ்விஷயம் இத்துடன் இருக்கட்டும். அவளைக் கட்டிப் போடுங்கள். அவளை நெருங்கி யாரும் வரக் கூடாது. விரும்பினல், கிராம ஜனங்கள் இப்போது இங்கிருந்து புறப்பட்டுச் செல்லலாம்!...”
அப்பொழுது மணி மூன்று. வெய்யிலில் மூன்று மணிநேரம் மண்டியிட்டு நின்றபின் அந்தக் கிழவி தரையில் சாய்ந்தாள். நினைவிழந்த நிலையில் அவளை அவள் மகன் சாங்ஃ பூவும் அவன் மனைவியும் தூக்கிச் சென்ருர்கள்.
வெய்ச்சோவில் அடுத்த நாள் சூரியன் உதித் தான். மூடுபனி நிரம்பிய ஒரு பலமான கரைமேலே சூரிய ஒளியின் செஞ்சிவப்பு நிறம் பாய்ந்தது. அது, கெடுங்குறிகாட்டும் ஒளியை ஆகாயத்தில்பரப்பியது. வழக்கத்திற்கு மாருக வெய்யில் மிகக் கடுமையாக இருக்குமென்பதை அது உறுதி செய்தது.
விஸ்டர் ஆங்கெலிகா வழக்கத்தைவிட அதிக மாக இருமினுள். துப்பாக்கிகள் சுட்ட சத்தம் விடி யற்காலையில் கேட்டது. மறுபடி அவளால் தூங்க முடியவில்லை.
'சென்ற இரவில் துப்பாக்கி வேட்டுச்சத்தம் உன் காதுகளில் விழுந்ததா? என்று அவள் விசாரித்தாள்.

